
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TO‘QIMACHILIK KORXONALARI 

Urganch davlat universiteti  
i.f.f.d., PhD., dotsent

Annotatsiya. B2B to‘qimachilik sanoatida marketing strategiyalarining shakllanishi va ularning innovatsion yondashuvlar 
orqali qanday transformatsiyalanganligi nazariy asosda tahlil etildi. Qiymat taklifi, raqamli kommunikatsiya, ekologik 
barqarorlik va ko‘p tomonlama hamkorlik marketing strategiyasining tarkibiy qismlari sifatida aniqlab berildi. Metod sifatida 
kontseptual tahlil qo‘llanildi. Asosiy e’tibor marketingning strategik boshqaruvdagi funksional roliga qaratildi. Marketing 
innovatsion, raqamli va institutsional omillar bilan uzviy bog‘liq kompleks tizim sifatida baholandi.

Kalit so‘zlar: B2B marketing, to‘qimachilik sanoati, innovatsiya, raqamli transformatsiya, qiymat taklifi, strategik hamkorlik.
Abstract. This paper presents a theoretical analysis of marketing strategy development in the B2B textile industry, focusing 
on innovative approaches. Key strategic components such as value proposition, digital communication, environmental 
sustainability, and multilateral collaboration are identified. A conceptual analysis method was applied. Particular attention 
is given to the strategic role of marketing in corporate management. Marketing is assessed as a complex system 
interconnected with innovation, digitalization, and institutional dynamics.

Keywords: B2B marketing, textile industry, innovation, digital transformation, value proposition, strategic partnership.
Аннотация. В статье теоретически проанализировано формирование маркетинговых стратегий в B2B-секторе 
текстильной промышленности с акцентом на инновационные подходы. Выделены ключевые компоненты 
стратегии: ценностное предложение, цифровые коммуникации, экологическая устойчивость и многостороннее 
сотрудничество. В качестве метода использован концептуальный анализ. Основное внимание уделено 
стратегической функции маркетинга в управлении. Маркетинг рассматривается как комплексная система, тесно 
связанная с инновационными, цифровыми и институциональными факторами.

Ключевые слова: B2B-маркетинг, текстильная промышленность, инновации, цифровая трансформация, 
ценностное предложение, стратегическое партнёрство.

K I R I S H
B2B sektorda faoliyat yurituvchi to‘qimachilik korxonalari uchun marketing strategiyasi endilikda faqat 

mahsulotni bozorga olib chiqish vositasi sifatida emas, balki strategik boshqaruvning integral komponenti 
sifatida qaralayotgani kuzatiladi. An’anaviy marketing yondashuvlari korxona ehtiyojlariga qisqa muddatli 
javob bera olgan bo‘lsa-da, zamonaviy iqtisodiy va texnologik kontekstda bu yondashuvlar o‘zining amaliy 
samaradorligini yo‘qotmoqda. Raqamli transformatsiya, barqarorlik paradigmasi va mijozga yo‘naltirilgan 
tizimlarning kuchayishi marketing strategiyalarini qayta talqin qilishni zarur qiladi.

To‘qimachilik sanoati o‘zining murakkab qiymat zanjiri, tezkor moda aylanishi va material resurslarga 
bo‘lgan yuqori talab bilan ajralib turadi. Ushbu xususiyatlar B2B marketing strategiyalarida yuqori darajadagi 
moslashuvchanlikni, barqaror hamkorlik tarmoqlarini va raqamli integratsiyani talab qiladi. Xususan, individual 
ehtiyojlarga asoslangan moslashtirilgan takliflar, ekologik mezonlarga mos ishlab chiqarish va ko‘p tomonlama 
hamkorlik tizimlari orqali raqobatbardoshlikni saqlab qolish ehtiyoji ortib bormoqda.

Marketing strategiyalarining transformatsiyasi ko‘p omilli va bosqichli xarakterga ega bo‘lib, bu 
jarayonda kommunikatsiya texnologiyalari, mijoz bilan o‘zaro ta’sir formati, innovatsion faoliyat va barqarorlik 
yondashuvlari o‘zaro funksional bog‘liq shaklda rivojlanadi. Ayniqsa, B2B kontekstida marketing nafaqat 

mahsulotni targ‘ib qiluvchi mexanizm, balki kompaniyaning ichki resurslarini tashqi manfaatdor tomonlar bilan 
strategik uyg‘unlashtiruvchi vosita sifatida namoyon bo‘lmoqda. Bu holat marketingni korporativ boshqaruvning 
muvofiqlashtiruvchi elementi sifatida qayta ko‘rib chiqishni talab qiladi.

Nazariy yondashuvlar va mavjud empirik tahlillar asosida B2B to‘qimachilik marketingining zamonaviy 
modeli qiymat taklifini shakllantirish, raqamli kommunikatsiyani boshqarish, innovatsion imkoniyatlarni 
strategiyaga inkorporatsiya qilish va barqaror brend konsepsiyasini ishlab chiqish kabi tarkibiy qismlardan 
iborat bo‘lgan kompleks tizim sifatida namoyon bo‘lmoqda. Bu komponentlar o‘zaro izchil aloqadorlikda bo‘lib, 
ularning o‘zaro munosabati orqali kompaniyaning umumiy marketing arxitekturasi shakllanadi. Shu asosda 
B2B marketingga oid nazariy asoslar, amaliy tajribalar va kontseptual modellarni birlashtirish zarurati yuzaga 
chiqadi.

M A V Z U G A  O I D  A D A B I Y O T L A R  S H A R H I
B2B to‘qimachilik sanoatida marketing strategiyalarining shakllanishi, transformatsiyasi va ularning nazariy 

asoslari bo‘yicha mavjud ilmiy manbalar turlicha konseptual yondashuvlarni ilgari suradi. Ushbu adabiyotlar 
tahlili marketing faoliyatining o‘zgaruvchan kontekstda qanday yangi yo‘nalishlarga o’tayotganini tizimli tahlil 
qilish imkonini beradi. Ular asosida marketing strategiyalarining zamonaviy strukturasi, qiymat taklifi dizayni, 
raqamli kommunikatsiya formatlari, innovatsion komponentlar va ko‘p tomonlama hamkorlik modellarining 
o‘zaro munosabati aniqlanadi.

B2B segmentida qiymat taklifi tushunchasi an’anaviy tovar-markazlashgan yondashuvdan mijozga 
yo‘naltirilgan, shaxsiylashtirilgan va raqamli platformalar orqali tarqatiladigan formatga o‘tgan. Mosig va 
hamkorlarining tadqiqotida bu o‘zgarish mass customization modeli misolida o‘z ifodasini topgan bo‘lib, bunda 
mahsulotlar mijozning individual ehtiyojlariga mos tarzda ishlab chiqiladi va bu jarayonda marketing strategiyasi 
texnologik dizayn bilan funksional jihatdan integratsiyalashtiriladi [6]. Bu integratsiya kompaniyaga bozorda 
farqlanish imkonini berib, marketing va ishlab chiqarish o‘rtasidagi bog‘liqlikni mustahkamlashga xizmat qiladi.

Innovatsion faoliyat va marketing strategiyasi o‘rtasidagi munosabat boshqa muhim yo‘nalishni tashkil 
etadi. Memon va hamkorlarining statistik asoslangan tadqiqoti to‘qimachilik sanoatida yashil marketing 
komponentlari bilan ishlovchi kompaniyalarning moliyaviy natijalari ijobiy ekanligini ko‘rsatadi [7]. Bunda 
marketing ekologik qadriyatlar asosida shakllangan brend imijini tarqatish bilan birga, iste’molchining axloqiy 
mezonlariga ham moslashadi. Bu yondashuvda innovatsiyalar alohida texnologik o‘zgarish sifatida emas, balki 
marketing strategiyasining integrativ elementi sifatida namoyon bo‘ladi.

Raqamli transformatsiyaning marketingga ta’siri yuqoridagi konseptual oqimni davom ettiradi. Osório 
va Leitãoning Portugaliyadagi KOBI to‘qimachilik korxonalari ustida olib borgan tadqiqoti kompaniya ichki 
va tashqi kommunikatsiya tizimlarining raqamlashtirilishi jarayonini o‘rganadi [12]. Ular intranet, ekstranet 
va boshqa raqamli interfeyslar orqali tashqi manfaatdor tomonlar bilan hamkorlik samaradorligini oshirish 
yo‘llarini tavsiflaydi. Marketing bu yerda kompaniya tashqi strategiyasini ifodalashdan tashqari, operatsion 
boshqaruvning muhim funksiyasiga aylangan.

Kommunikatsiya formatlarining o‘zgarishi, xususan ijtimoiy tarmoqlar va avtomatlashtirilgan tizimlar orqali 
yuritilayotgan B2B aloqalar, Allan va Ali tomonidan olib borilgan amaliy tadqiqotda o‘z aksini topadi [8]. Ijtimoiy 
media platformalarining segmentatsiya, ehtiyoj tahlili va sotuvlarni rag‘batlantirishdagi roli B2B marketingning 
yangi arxitekturasini belgilab beradi. Bu yondashuv marketing kommunikatsiyasini bir yoqlama ma’lumot 
uzatuvchi emas, balki ikki tomonlama interaktiv jarayonga aylantiradi.

Marketing strategiyasining shakllanishida raqamli yechimlar qanchalik muhim rol o‘ynasa, shuncha 
darajada u qiymat zanjirining ichki tuzilmasiga ham ta’sir qiladi. Civera va hamkorlari raqamli texnologiyalar va 
manfaatdor tomonlar bilan integratsiyalashgan hamkorlik modeli orqali barqaror ishlab chiqarish konsepsiyasini 
marketing strategiyasi bilan bog‘laydi [1]. Ularning konsepsiyasi shuni ko‘rsatadiki, kompaniyalar raqamli 
texnologiyalarni nafaqat samaradorlik, balki ekologik mas’uliyatni aks ettiruvchi marketing vositasi sifatida ham 
qabul qilmoqda. Bu integratsiya marketingning ko‘lamini kengaytiradi va ularni ijtimoiy-iqtisodiy tizimlarning 
murakkab kontekstiga joylashtiradi.

Marketing strategiyalarining ko‘p tomonlama shakllanishi Golfetto va Rinallo tomonidan ishlab chiqilgan 
“collective marketing” modeli orqali yanada tizimli asoslanadi [11]. Bu model doirasida kompaniyalar raqobat 
emas, balki kooperatsiyaga asoslangan tarzda resurslarni birlashtiradi, brendni birgalikda yaratadi va bir xil 
qiymat pozitsiyasini saqlagan holda turli bozor segmentlariga chiqadi. Bunday yondashuv, ayniqsa, to‘qimachilik 
sanoatida ishlab chiqaruvchilarning iqtisodiy omon qolishida hal qiluvchi rol o‘ynaydi.

Innovatsion marketingning shaxsiylashtirilgan shakllari Dimitrovska va Iliev tomonidan o‘rganilgan. Ular 
raqamli marketing vositalarining B2B kontekstidagi amaliy ishlatilishini konkret korxonalar tajribasi asosida 
tahlil qilgan [9]. Bu yondashuv orqali kompaniyalar o‘z maqsadli auditoriyalariga individual tarzda murojaat 
qilish, real vaqtli tavsiyalar ishlab chiqish va dinamik ehtiyojlarga javob berish imkoniyatiga ega bo‘ladi. Bunday 

tahlillar marketing strategiyasining dinamikligi va kontekstga moslashuvchanligini ilmiy asosda tushuntirib 
beradi.

Barqarorlik tamoyillarining marketing strategiyasiga chuqur integratsiyasi Boiten va hamkorlarining 
aylanma iqtisod (circular economy) doirasida olib borgan tahlillarida ochilgan [2]. Ularning yondashuvi, 
to‘qimachilik sanoatida resurs aylanishi, materiallar yig‘ilishi va qayta ishlanishi kabi bosqichlarning marketing 
orqali qanday qiymatga aylanishi mumkinligini ko‘rsatadi. Bu yondashuvda marketing ijtimoiy mas’uliyatning 
tashuvchisiga aylanib, iste’molchilarga kompaniyaning ekologik pozitsiyasini yetkazadi.

Pari va hamkorlarining tadqiqotida esa Canvas Business Model doirasida B2B formatdagi mahalliy 
to‘qimachilik kompaniyasining marketing strategiyasi ishlab chiqilgan [5]. Bu yondashuv orqali kompaniya 
bozorni segmentlash, qiymat taklifini aniqlash, raqamli kanallar orqali yetkazib berish va mijozlar bilan aloqa 
strategiyasini aniqlashtirish imkonini olgan. Ularning modeli raqamli marketing, barqarorlik va operatsion 
strategiyalar o‘rtasidagi bog‘liqlikni ochib beradi.

Yuqorida ko‘rib chiqilgan manbalar tahlili shuni anglatadiki, B2B marketing strategiyasi endilikda o‘zgarmas 
statik tizim emas, balki ko‘p darajali, o‘zaro bog‘liq, dinamik va integratsiyalashgan tizim sifatida shakllanmoqda. 
Ushbu yondashuvda marketing korxonaning innovatsion salohiyati, raqamli imkoniyatlari, ekologik mas’uliyati 
va strategik hamkorlik modelining birlashtirilgan ifodasi sifatida qaraladi. Bu esa marketing nazariyasini sanoat 
amaliyotiga bevosita bog‘lovchi ilmiy asoslar ishlab chiqish zaruratini kuchaytiradi.

T A D Q I Q O T  M E T O D O L O G I YA S I
Ushbu nazariy tadqiqot kontseptual tahlilga asoslanib, B2B to‘qimachilik sanoatidagi marketing 

strategiyalarining innovatsion modelini shakllantirishga yo‘naltirildi. Metod sifatida mavzuga tegishli ilmiy 
manbalarni tanlab, ularni strukturaviy va tarkibiy yondashuv asosida guruhlash orqali konseptlararo bog‘liqlik 
aniqlangan. Har bir adabiyot marketing tizimining konkret tarkibiy elementi — raqamli transformatsiya, qiymat 
taklifi, kommunikatsion platformalar yoki strategik hamkorlik — nuqtai nazaridan tahlil qilindi.

Tanlangan manbalar kontekstual umumlashtirish asosida ko‘p bosqichli nazariy model shaklida 
integratsiyalandi. Kontseptual abstraksiyalash usuli orqali raqamli, ekologik va strategik omillar o‘rtasidagi 
tizimli bog‘liqlik asosida innovatsion marketing arxitekturasi modellashtirildi. Natijada, har bir komponentning 
o‘zaro funksional roli aniqlanib, tahlil va natijalar bo‘limi uchun konseptual asos yaratildi.

T A H L I L  V A  N A T I J A L A R
To‘qimachilik sanoatining B2B bozoridagi marketing strategiyalari zamonaviy ishlab chiqarish va raqamli 

transformatsiya kontekstida ko‘rib chiqilganda, bu yo‘nalishda yuz berayotgan o‘zgarishlar bir necha o‘zaro 
bog‘liq konseptual darajalarda yuzaga chiqmoqda. Ushbu tahlil ushbu transformatsion jarayonlarning ichki 
mexanizmlarini har tomonlama yoritib beradi, ayniqsa innovatsion marketing strategiyalarining tarkibiy 
elementlari, ularning shakllanishi va o‘zaro ta’siri konseptual asosda izchil tahlil qilinadi.

Avvalo, B2B marketingda qiymat taklifi (value proposition) tushunchasining qanday evolyutsiyaga 
uchragani muhim ahamiyatga ega. Tarixan bu tushuncha mahsulotning fizik atributlari yoki narx/foyda nisbatiga 
asoslangan edi. Biroq hozirgi paytda qiymat taklifi ko‘lami sezilarli darajada kengaydi va uni shakllantirish 
jarayoni kompaniya va xaridor o‘rtasidagi o‘zaro hamkorlik natijasi sifatida qaralmoqda. Innovatsion 
mahsulotlar, ekologik jihatdan barqaror xomashyo, foydalanuvchiga moslashtirilgan dizayn elementlari qiymat 
taklifining ajralmas tarkibiy qismlariga aylandi. Bu holat mass customization modelida yaqqol namoyon bo‘ladi. 
Germaniyadagi kichik va o‘rta hajmdagi to‘qimachilik korxonalari misolida o‘rganilgan holatlar shuni ko‘rsatadiki, 
xaridorga moslashtirilgan mahsulotlar kompaniyaning bozordagi mavqeyini mustahkamlashda muhim omil 
sifatida xizmat qiladi [6]. Ularning yondashuvi mahsulot dizayni va marketing o‘rtasida funksional integratsiyani 
ta’minlaydi, bu esa mijozga moslashtirilgan xizmat takliflarini samarali tarzda ishlab chiqish imkonini beradi.

Keyingi muhim jihat — kommunikatsion strategiyalarning transformatsiyasidir. B2B segmentining klassik 
modeli shaxsiy aloqalar, telefon muloqoti yoki bevosita uchrashuvlar orqali yuritilardi. Bugungi real sharoitda 
esa kompaniyalar o‘z kommunikatsiya strategiyalarini tubdan qayta ko‘rib chiqishga majbur bo‘lmoqda. 
Raqamli platformalar, jumladan, ijtimoiy tarmoqlar, vebinarlar, elektron tijorat interfeyslari va avtomatlashtirilgan 
e-mail marketing tizimlari B2B kommunikatsiyaning yangi asoslarini tashkil etmoqda. Bunday tizimlar orqali 
kompaniya nafaqat mahsulot haqida ma’lumot beradi, balki mijoz xatti-harakatlarini kuzatish, real vaqtli tahlil 
qilish, shaxsiylashtirilgan tavsiyalarni avtomatik tarzda taqdim etish imkoniyatiga ham ega bo‘ladi. Jordan 
to‘qimachilik sanoati asosida olib borilgan tadqiqot shuni ko‘rsatadiki, ijtimoiy media platformalari mijozlarni 
segmentlashtirishda, ularning ehtiyojlarini aniqlashda va sotuv jarayonini jadallashtirishda an’anaviy usullardan 
samaraliroq ishlaydi [8]. Bu farqni quyidagi jadval yaqqol ko‘rsatadi (1-jadval):

1-jadval. Raqamli va an’anaviy marketing strategiyalari taqqoslamasi1

Xususiyatlar An’anaviy Marketing Raqamli Marketing

Kommunikatsiya tezligi Sekin (1-1 uchrashuvlar) Real vaqtli

Aloqa shakli Yuzma-yuz yoki telefon orqali Ijtimoiy tarmoqlar, e-mail, CRM

Ma’lumotlar tahlili Cheklangan (qo‘lda) Avtomatlashtirilgan tahlil

Moslashtirish imkoniyati Cheklangan Yuqori darajada shaxsiylashtirish

Xarajat samaradorligi Yuqori xarajat Xarajat jihatidan samarali

Marketing strategiyasining uchinchi yo‘nalishi — innovatsion faoliyatning integratsiyasi. Aksar ishlab 
chiqaruvchi korxonalar innovatsiyalarni faqat texnologik jarayonlar bilan bog‘laydi. Holbuki, marketing nuqtai 
nazaridan qaraganda, innovatsiyalar qiymat yaratish zanjirining barcha bosqichlarida muhim rol o‘ynaydi. 
Misol tariqasida, yashil marketing (green marketing) strategiyalarini olsak, bu yondashuv mijoz ongida ekologik 
javobgarlikka asoslangan brend imijini yaratadi. Bu holatni Pakistan to‘qimachilik sanoati misolida olib borilgan 
statistik tahlil aniq ko‘rsatadi: ekologik tamoyillarga asoslangan kompaniyalar moliyaviy samaradorlik bo‘yicha 
yuqori ko‘rsatkichlarga erishgan [7].

Keyingi bosqich — raqamli transformatsiyaning marketing strategiyasiga ta’siri. Portugaliyadagi kichik va 
o‘rta korxonalar misolida olib borilgan tadqiqotlar shuni ko‘rsatadiki, intranet va ekstranet tizimlarining joriy 
etilishi tashqi sheriklar bilan aloqa samaradorligini oshiradi, mahsulot ishlab chiqarishdan tortib, yetkazib 
berishgacha bo‘lgan bosqichlarda ma’lumotlar oqimini soddalashtiradi va mijoz bilan aloqa sifatini oshiradi 
[12]. Bu raqamli infratuzilma korxonani global raqobatga tayyorlaydi, shu bilan birga, real vaqtli qarorlar qabul 
qilishni optimallashtiradi.

Quyidagi konseptual model ushbu kompleks transformatsiyaning qanday bosqichlardan iboratligini 
umumlashtirilgan shaklda ko‘rsatadi (1-rasm):

1-rasm. B2B marketingdagi innovatsion qiymat zanjiri.2

So‘nggi tahlil — strategik hamkorlik va tarmoq aloqalari orqali yaratilgan marketing modeliga taalluqlidir. 
B2B marketing endilikda kompaniyalararo musobaqani emas, balki kompaniyalararo resurs almashinuvi, 
umumiy innovatsion platformalar yaratish va ko‘p tomonlama qiymat taklifini ishlab chiqish tizimini o‘z ichiga 
olmoqda. Yevropa to‘qimachilik tarmoqlarida kuzatilgan tahliliy jarayonlar shuni ko‘rsatadiki, tarmoq asosidagi 
marketing orqali korxonalar ham raqobatbardosh, ham kooperatsiyalashgan formatda rivojlanadi [11].

Yakuniy natija sifatida aytish mumkinki, B2B marketing strategiyalari to‘qimachilik sanoatida ko‘p bosqichli 
va o‘zaro bog‘liq bo‘lgan konseptual transformatsiyalarga uchragan. Qiymat taklifi shakllanishidan tortib, raqamli 
aloqa kanallari, innovatsiyalar, ekologik yondashuvlar va kooperativ tarmoqlar orqali marketing strategiyalari 
endilikda kompleks boshqaruv modeli sifatida shakllanmoqda. Bu esa B2B marketingga yondashuvni klassik 
reklama va savdo modeli sifatida emas, balki kompaniyaning raqamli, ekologik va strategik potensialini bozorga 
yo‘naltiruvchi mexanizm sifatida talqin etishni talab qiladi.

X U L O S A  V A  T A K L I F L A R
To‘qimachilik sanoatining B2B segmentida marketing strategiyalarining shakllanishi murakkab, ko‘p 

bosqichli va o‘zaro bog‘liq tizimlar doirasida kechmoqda. Analitik tahlillar shuni ko‘rsatadiki, qiymat taklifi 
endilikda mahsulot xususiyatlaridan tashqari, raqamli moslashuvchanlik, ekologik barqarorlik va mijoz bilan 
interaktiv hamkorlikni o‘z ichiga olgan kengaytirilgan modelga aylangan. Moslashtirilgan xizmatlar va individual 
ehtiyojlarga yo‘naltirilgan strategik yondashuvlar marketingning asosiy tarkibiy elementi sifatida shakllanmoqda.

Kommunikatsiya texnologiyalarining o‘zgarishi B2B marketing amaliyotida nafaqat vositalar, balki 
strategik yondashuvlar tabiatini ham transformatsiyalamoqda. Ijtimoiy tarmoqlar, avtomatlashtirilgan mijozlar 
boshqaruvi tizimlari va raqamli tahlil vositalari kompaniyaga nafaqat auditoriya bilan tezkor aloqani, balki real 

1	  Muallif ishlanmasi
2	  Muallif ishlanmasi

vaqtli tavsiyalar asosida moslashuvchan strategiya yuritishni ta’minlaydi. Ushbu raqamli yechimlar marketing 
jarayonlarini faollashtirish bilan birga, bozor dinamikasini oldindan prognozlash imkonini ham kengaytiradi.

Marketing strategiyasini ishlab chiqishda innovatsion faoliyat mustaqil yo‘nalish sifatida emas, balki 
operatsion va kommunikatsion elementlar bilan integratsiyalashgan struktura sifatida qaralishi zarur. 
Texnologik yangiliklarning marketing tizimiga bevosita implementatsiyasi orqali kompaniya o‘zining bozor 
holatini mustahkamlashi, mavjud hamkorlik tarmoqlarini kengaytirishi va mahsulotga qo‘shilgan qiymatni 
oshirishi mumkin. Ayniqsa, aylanma iqtisod tamoyillarini strategiyaga inkorporatsiya qilish uzoq muddatli 
raqobatbardoshlik uchun zarur konseptual poydevor sifatida qaralishi lozim.

Nazariy tahlil natijalariga asoslangan holda, marketing strategiyasini loyihalashda quyidagi yo‘nalishlar 
ustuvorlik kasb etishi maqsadga muvofiq: birinchidan, qiymat taklifini differensiallashtirishda raqamli servislar 
va foydalanuvchi tajribasiga asoslangan funksiyalarni inobatga olish; ikkinchidan, kommunikatsiya siyosatini 
avtomatlashtirilgan tahliliy tizimlar bilan uyg‘unlashtirish; uchinchidan, marketing faoliyatini ko‘p tomonlama 
hamkorlik asosida tashkil etish orqali resurslardan optimal foydalanish; to‘rtinchidan, innovatsion komponentlarni 
marketing arxitekturasining ajralmas elementi sifatida qayta ko‘rib chiqish.

To‘qimachilik sanoatining o‘ziga xos siklik tabiati, tez o‘zgaruvchan tendensiyalar va intensiv raqobat 
muhiti marketing strategiyalarini ortiqcha soddalashtirishni istisno etadi. Shu sababli, marketing modeli 
strategik ko‘lamda multifunksional va ixtisoslashtirilgan bo‘lishi, kompaniyaning texnologik, ekologik va bozor 
o‘zgarishlariga nisbatan moslashuvchanligini ta’minlashi zarur. Bu yondashuv faqat marketing amaliyoti uchun 
emas, balki butun kompaniya boshqaruv tizimi uchun muvozanatlashtirilgan asos bo‘lib xizmat qiladi.

